
tthu slhuw’een’ | The Wonderful Gifts 
 
Play based on the story by Michaela Daniels and Ruby Peter 
 
shqwi’qwal’: 
 hay ’ul’ ’uy’ skweyul ’i’ nem’ ’umshasum’ ni’ ’u tthu hwthuthiqut thu  
 sququweth ’i’ thu mun’us, lel’pet-s, sqi’ququw’eth. 
 
sqi’ququw’eth: 
 nilh kwu’elh lhwet tthey’, ’u te’? 
 
te’: 
 nilh p’e’ stqeeye’,  
 stsuw’et kws t’ilums ’u tthu hay ’ul’ ’uy’uy’mut st’ilum.  
 
sqi’ququw’eth: 
 nu stl’i’ kw’unus hwu stqeeye’.  
 nu stl’i’ kw’unus t’i’lum ’u tthu hay ’ul’ ’uy’uy’mut st’ilum.  
 
te’: 
 skw’ey, skw’ey kw’un’s t’ilum. 
 hay tthu nuwu, hay ’ul’ ’uy’uy’mut tthun’ qw’oon’,  
 ’i’ hay tthu stqeeye,’ ’uwu’. 
 
sqi’ququw’eth: 
 nilh kwu’elh lhwet tthey’, ’u te’? 
 
te’: 
 nilh p’e’ yuxwule’. 
 stsuw’et kws lhakw’s ni’ ’u tthu shhw’ethutun. 
 
sqi’ququw’eth: 
 nu stl’i’ kw’unus hwu yuxwule’.  
 nu stl’i’ kw’unus lhakw’ ni’ ’u tthu shhw’ethutun.  
 
te’: 
 skw’ey, skw’ey kw’un’s lhakw’.  
 hay tthu nuwu, hay ch xwum kw’un’s xwchenum, 
 ’i’ hay tthu yuxwule’, skw’ey.  

sqi’ququw’eth: 
 nilh kwu’elh lhwet tthey’, ’u te’? 
 
te’: 
 nilh p’e’ smuyuth.  
 stsuw’et kws tstl’um ’u tthu hay ’ul’ tsitsulh.  
 
sqi’ququw’eth: 
 nu stl’i’ kw’unus hwu smuyuth.  
 nu stl’i’ kw’unus tstl’um ’u tthu hay ’ul’ tsitsulh. 
 
te’: 
 skw’ey, skw’ey kw’un’s tstl’um ’u tthu hay ’ul’ tsitsulh. 
 hay tthu nuwu, hay ch xwum kw’un’s kweel,  
 ’i’ tthu smuyuth, skw’ey.  
 
 lel’put-s, hay ch ’ul’ ’iyas ’u tthun’ sht’e.  
 
sqi’ququw’eth: 
 ooo hay ch q’a’, te’.  
 nu stl’i’ kw’unus st’e ’utl’ nuwu.  
 nan ch ’uw’ nu stl’i’, te’.  
 
te’: 
 ’i’ tl’e’ ch ’uw’ nu stl’i’, lel’put-s.  
 
ni’ hay. 


